
Spisak skraćenica
CAP	 Prevencija napada na djecu (Child Assault Prevention)

EIGE	 Evropski institut za rodnu ravnopravnost (European Institute for 	
	 Gender Equality)

FSO	 Feministička samoobrana

GREVIO	 Grupa eksperata za djelovanje protiv nasilja nad ženama i 	
	 nasilja u porodici

IK	 Istanbulska konvencija

LGBTQIA+	 Lezbijke, gejevi, biseksualne osobe, transrodne osobe, kvir/	
	 ispitujuće osobe, interspolne osobe, aseksualne osobe i druge

NAP	 Nacionalni akcioni plan

NVO	 Nevladina organizacija

PP	 Primarna prevencija

RZN	 Rodno zasnovano nasilje

ToT	 Trening za trenere

VAW	 Nasilje nad ženama

VAWG	 Nasilje nad ženama i djevojčicama

WAVE	 Women Against Violence Europe

RG	 Tematska radna grupa

WHO	 Svjetska zdravstvena organizacija (World Health Organisation)

SUŽ	 Specijalizirane usluge za žene

Predgovor
Kao evropska mreža usmjerena na eliminaciju svih oblika nasilja nad ženama i djevojčicama (VAWG), potpuno 
je prirodno da WAVE prepoznaje značaj primarne prevencije u ovom području. Do sada je rad WAVE mreže bio 
prvenstveno usmjeren na pružanje specijalizirane podrške preživjelim nakon što se nasilje već desilo, poput 
uspostavljanja nacionalnih SOS telefona za žene, sigurnih kuća dostupnih ženama preživjelim nasilje u porodici, 
te drugih usluga koje nude podršku usmjerenu na preživjele – kako kratkoročnu tako i dugoročnu – s ciljem da 
se ženama i djevojčicama omogući da se suoče sa svojim iskustvom i prekinu ciklus nasilja. Ove usluge čine dio 
aktivnosti sekundarne i tercijarne prevencije, koje se razlikuju od aktivnosti primarne prevencije. 

U 2022. godini uspostavljena je nova tematska radna grupa (RG) WAVE mreže za primarnu prevenciju. Ova radna 
grupa predstavlja početak strateškog usmjerenja WAVE mreže na primarnu prevenciju u kontekstu nasilja nad ženama 
i djevojčicama (VAWG), kao i promišljanja o tome kako zagovarati uključivanje aktivnosti primarne prevencije, a da se 
pri tome ne umanji značaj specijaliziranih usluga podrške za žene. 

Radnu grupu čine članice WAVE mreže koje se ili direktno bave primarnom prevencijom, ili su zainteresirane da 
primarnu prevenciju integriraju u rad svojih organizacija. Zaključno sa oktobrom 2023. godine, RG je imala 15 aktivnih 
članica iz 12 zemalja, uključujući: Armeniju, Belgiju, Mađarsku, Island, Irsku, Italiju, Poljsku, Rumuniju, Rusiju, Škotsku, 
Švedsku i Tursku. RG se sastajala online na mjesečnom nivou kako bi razmjenjivale iskustva o zajedničkim izazovima 
i primjerima dobre prakse u radu na primarnoj prevenciji unutar organizacija članica. Osim toga, članice RG-e su 
organizovale radionicu na WAVE konferenciji 2022. godine u Pragu, a potom su pripremile i prateći članak za časopis 
Fempower Magazine 2022. 1

Početkom 2023. godine, RG donijela je odluku da izradi publikaciju kojom će se naglasiti značaj primarne prevencije 
u kontekstu nasilja nad ženama i djevojčicama, kao i predstaviti aktivnosti koje se već provode na ovu temu unutar 
mreže. RG ima razumijevanja za činjenicu da mnoge organizacije za prava žena možda nemaju kapacitete da u 
svoj kontinuirani rad uključe aktivnosti primarne prevencije, te da sve djelujemo unutar patrijarhalne opresije zbog 
koje je naš fokus često usmjeren na neposredne potrebe preživjelih, što umanjuje našu sposobnost da uopće 
zamislimo mogućnost sprječavanja nasilja prije nego što se dogodi. Ipak, cilj ove publikacije je da osvijetli na koji 
način organizacije za prava žena koje djeluju u oblasti nasilja nad ženama i djevojčicama mogu zagovarati primarnu 
prevenciju, istovremeno nastavljajući pružati podršku ženama koje su preživjele nasilje. Publikaciju su pripremile 
članice WAVE mreže i ona je prvobitno bila namijenjena drugim članicama mreže, ali je kasnije prilagođena kako bi 
bila korisna svim organizacijama za prava žena koje djeluju u oblasti nasilja nad ženama i djevojčicama. Nadamo se 
da će ova publikacija otvoriti put ka jačanju našeg rada na prevenciji općenito, a posebno na primarnoj prevenciji.

Radna grupa za primarnu prevenciju smatra da, kako bismo se istinski i učinkovito borili za svijet bez nasilja nad 
ženama, moramo biti u stanju zamisliti da je moguće spriječiti nasilje prije nego što se dogodi.

Ova publikacija započinje Uvodom, u kojem se naglašava značaj primarne prevencije u kontekstu zaštite osnovnih 
ljudskih prava žena i djevojčica, kao i sprječavanja nasilja nad ženama i djevojčicama, umjesto isključivo reagovanja 
na njega. Primarne preventivne aktivnosti klasificiramo prema nivou njihovog utjecaja (npr. pojedinci, grupe/

1	 Dostupno ovdje (stranice 15–16): https://wave-network.org/wp-content/uploads/WAVE_fempower2212_web.pdf

zajednice, društvene strukture) i prema ulozi ili poziciji ciljne grupe (npr. osobe izložene nasilju, potencijalni počinitelji, 
posmatrači, aktivisti/ice). Također navodimo različite vrste aktivnosti primarne prevencije, poput radionica u školama 
i feminističkih programa samoobrane. 

Poglavlje Feministički pristup primarnoj prevenciji razmatra na koji način društvene norme i odgoj sprječavaju žene 
i djevojčice da ostvaruju svoja osnovna ljudska prava, te kako prijetnja nasiljem može utjecati na njihove izbore 
u vezi s obrazovanjem, karijerom, načinom predstavljanja, odnosima i brigom o drugima. Također se ističe značaj 
primarne prevencije za feminističke pokrete i objašnjava zašto primarna prevencija ima potencijal za šire društvene 
promjene u poređenju s promjenama koje se postižu sekundarnom i tercijarnom prevencijom. Zatim se fokusiramo 
na osnaživanje kao sastavni dio primarne prevencije, a na kraju razmatramo i potrebu za feminističkom samosviješću.

Poglavlje Stanje primarne prevencije u Evropi daje kratak pregled ključnih međunarodnih pravnih instrumenata koji se 
bave primarnom prevencijom nasilja nad ženama i djevojčicama (VAWG), uz naglasak na njenu ograničenu vidljivost. 
Zatim se razmatra utjecaj evropskog pravnog okvira na aktivnosti mreže WAVE, s posebnim fokusom na Istanbulsku 
konvenciju. Na kraju, na osnovu podataka prikupljenih od članica WAVE mreže za potrebe Izvještaja o stanju u 
zemljama za 2023. godinu (WAVE Country Report 2023) analiziramo napore u oblasti primarne prevencije u Evropi. 

U sljedećem poglavlju, Obećavajuće prakse iz WAVE mreže, predstavljamo devet karakteristika koje su povezane 
s učinkovitim programima prevencije. Na osnovu ovih kriterija uspješnosti, u ovom poglavlju predstavljene su 
obećavajuće prakse primarne prevencije koje provode članice WAVE mreže, uz nadu da će poslužiti kao inspiracija 
drugim organizacijama za prava žena i ponuditi konkretne primjere aktivnosti primarne prevencije.

Završno poglavlje, Zagovaranje primarne prevencije, donosi studiju slučaja o zagovaračkim naporima organizacije 
Garance u francuskom govornom području Belgije. Opisuje se put koji je Garance prošla, kao i strategije koje je koristila 
kako bi primarnu prevenciju nasilja nad ženama i djevojčicama postavila kao prioritet. Zagovarački napori obuhvatali 
su različite pristupe – počevši od utjecaja na feminističke pokrete, preko lokalnog i nacionalnog zagovaranja, sve 
do ostvarivanja međunarodnog utjecaja. U ovom poglavlju također se analiziraju tri ključne strategije poruka koje je 
Garance koristila u okviru svojih zagovaračkih aktivnosti. 

Važna napomena: WAVE u većini svog rada koristi termin nasilje nad ženama (VAW) ili nasilje nad ženama i 
djevojčicama (VAWG), što je razlog zašto se taj termin koristi i kroz ovaj predgovor. Ovaj termin upućuje na rodno 
uvjetovanu prirodu takvog nasilja, koje pretežno vrše muškarci nad ženama* i djevojčicama*2 – činjenicu koja se može 
zamagliti ili zanemariti prilikom upotrebe termina rodno zasnovano nasilje. Ova formulacija nije s namjerom da umanji 
činjenicu da postoji mnogo drugih preživjelih različitih oblika nasilja koji nisu žene, uključujući nebinarne i rodno 
nekonformne osobe. Radna grupa za primarnu prevenciju uvažava činjenicu da članice WAVE mreže koriste različite 
termine u svom radu i unutar svojih organizacija, te stoga autori/ce pojedinih poglavlja u ovoj publikaciji koriste 
različite izraze kako bi opisale iste ili slične oblike nasilja (npr. rodno zasnovano nasilje nad ženama i djevojčicama i 
muško nasilje nad ženama i djevojčicama). 

Kancelarija WAVE mreže izražava zahvalnost svim autorima/cama koje su doprinijele ovoj publikaciji. Njihov 
zajednički rad, stručnost i dragocjeni uvidi bili su ključni u oblikovanju ovog izdanja. Također izražavamo zahvalnost 
članicama radne grupe na njihovoj predanosti i podršci, koje su obogatile sadržaj ove publikacije svojim raznovrsnim 
perspektivama i promišljenim doprinosima.

2	 Zvjezdica označava uključivanje širokog spektra osoba, uključujući one koje su socijalizirane kao djevojčice, koje se identifikuju 
kao djevojčice/žene, koje imaju životno iskustvo djevojčice/žene, kao i sve identitete koji se na neki način odnose na djevojaštvo 
i ženstvo. Važno je napomenuti da ovaj termin koriste autori/ce ove publikacije i da ne predstavlja nužno zvaničnu terminologiju 
WAVE mreže.

Uvod
Autor/ica: Tere Iglesias Lopez

Šta je „primarna prevencija“?

Prema rječniku Merriam-Webster, prevencija je definisana kao „čin sprječavanja ili ometanja“. Sam glagol 
„spriječiti“ definira se kao „spriječiti da se nešto dogodi ili postoji“. Prema definiciji Svjetske zdravstvene 
organizacije (WHO), prevencija obuhvata „sve mjere usmjerene na izbjegavanje ili smanjenje broja i težine 
bolesti, nesreća i invaliditeta“. Također se razlikuju tri aspekta prevencije: primarna, sekundarna i tercijarna. 
Primarna prevencija (PP) intervenira prije nego što se bolest pojavi, sekundarna dok je u toku, a tercijarna nakon što 
je bolest nastupila (Vigourt-Oudart i dr., 2016).

Kada se ovaj pojam prenese na prevenciju nasilja nad ženama i djevojčicama (VAWG), prevencija podrazumijeva 
djelovanje s ciljem da se nasilje uopće ne dogodi niti postoji. Svjetska zdravstvena organizacija u svom Svjetskom 
izvještaju o nasilju i zdravlju primjenjuje koncept primarne, sekundarne i tercijarne prevencije na prevenciju nasilja. 
Primarna prevencija obuhvata sve pristupe koji nastoje spriječiti nasilje prije nego što se dogodi, djelujući na faktore 
rizika i zaštitne faktore. Može se primjenjivati na opću populaciju – na primjer transformacijom postojećih normi 
koje podupiru nasilje – ili na posebno ranjive grupe. Sekundarna prevencija uključuje pristupe koji se fokusiraju na 
otkrivanje nasilja i neposredne odgovore, s ciljem da se preživjele identifikuju i podrže u ranoj fazi te da se nasilje 
prekine. Tercijarna prevencija usmjerena je na dugoročnu brigu nakon što je nasilje počinjeno, pružajući podršku 
preživjelima i ublažavanje traume, kako bi se spriječilo ponavljanje nasilja. Uključuje i programe usmjerene na 
preuzimanje odgovornosti od strane počinitelja (Krug i dr., 2002). Ova preciznija razlika između tri pristupa prevenciji 
čini nam se važnom već na početku ove publikacije, jer uočavamo da se termin „prevencija“ često koristi za inicijative 
koje zapravo ne „sprječavaju“ nasilje u značenju koje daje rječnik. Kada se govori o prevenciji bez navođenja na koji 
se njen aspekt odnosi, vrlo često se prikriva činjenica da se politike i programi fokusiraju isključivo na sekundarnu i 
tercijarnu prevenciju, zanemarujući transformativni potencijal primarne prevencije.

Do momenta pisanja ove publikacije, još uvijek ne postoji jedinstvena, međunarodno usklađena definicija primarne 
prevencije u kontekstu nasilja nad ženama i djevojčicama. Važno je naglasiti da koncept primarne prevencije 
Svjetske zdravstvene organizacije (WHO), iako se primjenjuje na prevenciju nasilja, potiče iz oblasti javnog zdravstva. 
Razmišljanje o primarnoj prevenciji VAWG i djelovanje u toj oblasti iz perspektive javnog zdravlja – umjesto iz 
perspektive ljudskih prava i pravde – može oblikovati naše razumijevanje nasilja nad ženama i djevojčicama. Ova 
publikacija ima za cilj da pruži pregled trenutne uloge primarne prevencije unutar akcijski orijentiranih napora koje 
članice WAVE mreže provode s ciljem iskorjenjivanja nasilja nad ženama i djevojčicama. Nastoji odgovoriti na pitanja 
poput:„Kakva je trenutna pozicija primarne prevencije u Evropi?“, „Koje prakse primarne prevencije već postoje i 
provode ih članice WAVE mreže?“, „Šta nedostaje i gdje postoji prostor za unaprijeđenje?“ i „Kako možemo zagovarati 
primarnu prevenciju?“. 

Zašto je primarna prevencija važna?

Primarna prevencija podrazumijeva djelovanje prije nego što nasilje nastupi, kako bi se spriječilo da se dogodi ili 
da uopće postoji. Kao takva, ona predstavlja strateški najviše usmjeren pristup, ne samo u odgovoru na nasilje 
nad ženama i djevojčicama (VAWG), već i u njegovom učinkovitom okončanju. UN Women (2010) navodi neke od 
najočiglednijih razloga:

	» Primarna prevencija štiti osnovno ljudsko pravo žena* i djevojčica* (i dodajemo: seksualnih i rodnih manjina) 
da žive slobodno od nasilja i pomaže u izbjegavanju ozbiljnih problema koje nasilje nad ženama i djevojčicama 
izaziva za socijalnu pravdu, sigurnost i javno zdravlje;

	» Uvijek je poželjnije spriječiti probleme nego reagirati na njih nakon što su se dogodili i nositi se s njihovim 
posljedicama i razornim troškovima (kako u pogledu zdravlja i blagostanja, tako i u ekonomskom smislu); 

	» Dugoročno, uspješni napori u oblasti primarne prevencije mogli bi poboljšati društveni, ekonomski i zdravstveni 
status žena* i djevojčica*, te time doprinijeti širem društvenom blagostanju i jednakosti širom svijeta. 

Koje aktivnosti primarne prevencije postoje?33

Aktivnosti u oblasti primarne prevencije mogu se sagledavati kroz različite prizme: na osnovu demografske grupe 
kojoj su namijenjene, na osnovu nivoa njihovog utjecaja, ili pak prema vrstama aktivnosti. Vrsta aktivnosti zavisi od 
društvenih nivoa na koje želimo uticati (Sekutowicz, 2023). Na primjer, ukoliko se želi postići promjena zakonskih 
propisa, zagovaranje u oblasti primarne prevencije mora biti usmjereno prema donosiocima odluka.

Stoga, primarne preventivne aktivnosti možemo posmatrati iz različitih perspektiva:

Nivoi utjecaja i intervencije

STRUKTURE:
usmjereno na donosioce politika, institucije i tijela koja donose i provode javne politike, 

zakone i programe

GRUPE/ZAJEDNICE:
prvenstveno usmjereno na aktiviste/kinje, organizacije civilnog društva, 
stručnjake/inje u oblasti obrazovanja, zajednice (uključujući i privremene 

zajednice poput učionica)

POJEDINCI/KE:
djevojčice, žene dječaci  

i muškarci

Uloga ili pozicija ciljne grupe u kontekstu 
PP

	» Osobe koje su izložene nasilju i 
diskriminaciji na osnovu svog roda;

	» Osobe koje mogu počiniti nasilje nad 
ženama i djevojčicama (VAWG);

	» Osobe koje svjedoče nasilju nad ženama i 
djevojčicama (posmatrači);

	» Osobe koje djeluju protiv VAWG, poput 
aktivista/kinja, edukatora/ica, socijalnih 
radnika/ica itd; 

	» Osobe koje održavaju VAWG i patrijarhalnu 
opresiju.

Types of activities

	» School-based workshops for children;
	» Feminist self-defence for women* and girls*;
	» Peer education programmes;
	» Workshops for professionals.

Ove liste nisu sveobuhvatne i jasno je da su intervencije potrebne na svim nivoima i kroz različite pristupe kako bi 
došlo do sistemske promjene. 

3	 Aktivnosti primarne prevencije predstavljene u ovom poglavlju odnose se na akcije koje su provele pojedine organizacije civilnog 
društva u čiji su rad bili/e uključeni/e autori/ce ove publikacije. Ova lista ne obuhvata sve moguće aktivnosti, već se fokusira na 
one koje su realizovane unutar konkretnih organizacija. 

»

Na osnovu nalaza iz više izvještaja koje su naručile međunarodne organizacije (Arango i dr., 2014; Kelly i Sharp-Jeffs, 
2016; WHO, 2010), a koji ukazuju na snažne dokaze o učinkovitosti strategija primarne prevencije nasilja nad ženama 
i djevojčicama (VAWG), moguće je identificirati primjere dobre prakse u ovoj oblasti.

Prema dostupnim istraživanjima, strategije primarne prevencije koje su učinkovite ili obećavajuće – odnosno one za 
koje postoje sve jači dokazi o učinkovitosti u prevenciji VAWG – uključuju sljedeće: školske programe za prevenciju 
nasilja u partnerskim odnosima među mladima, školske obuke za djecu s ciljem prepoznavanja i izbjegavanja 
seksualnog nasilja, programe kućnih posjeta i terenski rad zdravstvenih radnika/ica tokom trudnoće, programe i 
intervencije za djecu i adolescente koji su bili izloženi zlostavljanju i/ili nasilju u partnerskim odnosima, pristupe 
osnaživanja i participacije u cilju suzbijanja strukturne rodne neravnopravnosti, feminističku samoobranu za žene* i 
djevojčice*, razvoj socijalnih i kognitivnih vještina kod tinejdžerki kroz ženske klubove, promjenu društvenih i kulturnih 
rodnih normi kako primjenom teorije društvenih normi, tako i kroz rad s muškarcima i dječacima (Arango i dr., 2014; 
Kelly i Sharp-Jeffs, 2016; WHO, 2010).

U vezi s ovim primjerima dobre prakse, važno je naglasiti i neke strategije i programe prevencije koji su ocijenjeni 
kao neučinkoviti ili čak štetni u kontekstu prevencije nasilja nad ženama i djevojčicama. To je, na primjer, slučaj sa 
kampanjama podizanja svijesti koje su procijenjene kao neefikasne (Arango i dr., 2014), ili programima edukacije o 
silovanju i informisanosti u školama i na univerzitetima, kao i konfrontacijskim programima prevencije silovanja kod 
mladih, koji su imali štetan utjecaj na mitove o silovanju i ponašanja povezana sa seksualnim nasiljem (WHO, 2010).

Međutim, uprkos postojanju dobrih praksi i koristi primarne prevencije, koje su pokazale svoj potencijal da smanje 
i okončaju nasilje, primarna prevencija i dalje ostaje nedovoljno finansirana i potisnuta u drugi plan u borbi protiv 
nasilja nad ženama i djevojčicama. 

Primarna prevencija: zapostavljena oblast 

U borbi protiv nasilja nad ženama i djevojčicama, primarna prevencija bila je – i još uvijek jeste – zapostavljena oblast. 
Čak i unutar feminističkih prostora, primarna prevencija često nije bila politički prioritet, a ulaganja u ovu oblast 
bila su relativno oskudna i neodrživa. Zapravo, historijski gledano, u zemljama Globalnog sjevera prioritet su dobile 
sekundarne i tercijarne preventivne usluge, kao što su interventni programi, sigurne kuće, krizni centri za preživjele 
seksualnog nasilja, SOS telefoni, rad s počiniocima nasilja, te odgovori utemeljeni na krivično-pravnom sistemu 
koji su prilagođeni reagovanju na nasilje (Storer Heather i dr., 2016). Ove sekundarne i tercijarne usluge prevencije 
svakako su neophodne, ali imaju nedostatak jer mogu biti od koristi tek nakon što se nasilje dogodilo, zajedno sa 
svim njegovim ljudskim i ekonomskim posljedicama.

Marginalizacija primarne prevencije dovodi do toga da se zanemaruje njen stvarni potencijal – kako da spriječi nasilje 
prije nego što se dogodi, tako i da mijenja društvene odnose koji ga proizvode i opravdavaju. Suočene s hitnim 
potrebama preživjelih nasilja, feminističke organizacije se vrlo često fokusiraju na reagovanje nakon što se nasilje 
već desi. Zbog toga rijetko imaju – ili uspijevaju stvoriti – prostor i resurse za duboku društvenu promjenu koja je 
neophodna kako bi se nasilje nad ženama i djevojčicama zaustavilo.

Feministički pristup primarnoj 
prevenciji 
Autori/ce: Silvia Menecali, Agata Teutsch i Irene Zeilinger

Primarna prevencija i ciljevi feminističke borbe protiv nasilja nad ženama i 
djevojčicama

Nasilje nad ženama i djevojčicama sputava žene* i djevojčice* (VAWG) u svim njihovim nastojanjima – bilo da 
se odnose na rad, porodicu ili zajednicu. Djevojčice se još od ranog djetinjstva odgajaju i socijaliziraju tako da se 
osjećaju ranjivo i da vjeruju kako ne mogu djelovati samostalno, jer uvijek postoji mogućnost da budu izložene 
nasilju. To ograničava njihove izbore u vezi s obrazovanjem i karijerom, načinom na koji se predstavljaju, odnosima 
koje uspostavljaju i raspodjelom poslova brige o drugima.

Ako ovu temu posmatramo iz perspektive ljudskih prava – koja je u samoj srži feminističkog pokreta – žene* 
i djevojčice* imaju pravo na život bez nasilja. Nasilje s kojim se svakodnevno suočavamo na međuljudskom, 
kolektivnom i sistemskom nivou onemogućava nam da ostvarimo svoja osnovna ljudska prava i da u potpunosti 
iskoristimo svoje mogućnosti i prilike. Nasilje nad ženama i djevojčicama utiče na nas i kroz činjenicu da smo kroz 
historiju bile izbrisane kao žrtve najstrašnijih progona (Kramer i Sprenger, 1486), ali i kroz svakodnevni osjećaj straha 
dok se krećemo javnim prostorom. Čak i ako teorijski svi ljudi imaju pravo da se rode jednaki i dostojanstveni, nasilje 
i prijetnja nasiljem lišavaju nas mogućnosti da ta prava i ostvarimo.

Kako su to neke feminističke misliteljice propitivale još 70-ih godina: zašto bi žene pristale da budu manje plaćene 
za rad jednake vrijednosti, da snose nerazmjerno veći teret neplaćenog rada brige, i da budu okružene kulturnim 
sadržajima koji ih ponižavaju, infantiliziraju ili demoniziraju – ako ne zbog rizika da budu napadnute ukoliko se 
pobune protiv statusa quo (Hanmer, 1978). Da li bi heteroseksualna monogamija i njena institucionalizacija kroz brak 
imale tako dominantnu ulogu, kada žene ne bi osjećale potrebu da se zaštite uz jednog muškarca – od svih ostalih 
muškaraca (Brownmiller, 1977)?

Nasilje nije neizbježno, nasilje se može spriječiti. Nasilje nije nužno i ne moramo ga prihvatiti. Promjene možemo 
pokrenuti i kroz jezik koji ovu perspektivu čini vidljivom i stvara novu stvarnost – onu u kojoj žene* i djevojčice* 
zaista mogu živjeti slobodno od nasilja i straha od njega. Ako se usmjerimo na primarnu prevenciju, nećemo govoriti 
samo o broju žena koje su preživjele nasilje, već ćemo moći govoriti i o broju žena* i djevojčica* koje možda nikada 
neće doživjeti nasilje. Moći ćemo govoriti o njihovoj energiji i resursima koji nisu izgubljeni zbog nasilja, već se mogu 
iskoristiti za izgradnju pravednijeg, sigurnijeg i boljeg svijeta za sve. Jedan od ključnih zadataka pred nama jeste da 
utičemo na to kako se razumijevaju pojmovi poput sigurnosti i bezbijednosti.

Značaj primarne prevencije za feministički aktivizam 

Primarna prevencija teži ka društvu bez nasilja nad ženama i djevojčicama – promišlja se o tome šta je sve potrebno da 
bi se to postiglo i kako bi izgledao život oslobođen nasilja. To pruža praktičarkama i praktičarima primarne prevencije 
poseban pogled na nasilje nad ženama i djevojčica – ne kao na neizbježnu sudbinu, već kao na uvjetovanu pojavu 
koju je u konačnici moguće iskorijeniti.

Sekundarna i tercijarna prevencija dotiču se samo posredno društvenih osnova nasilja nad ženama i djevojčicama 
(VAWG). Njihov potencijal za duboku društvenu promjenu i oslobođenje je ograničen. Nasuprot tome, primarna 
prevencija da bi imala mjerljiv utjecaj mora se baviti korijenskim uzrocima VAWG, kao što su brojni faktori ranjivosti 
potlačene grupe i osjećaj prava i zaštite koji uživa dominantna grupa. Zbog toga je primarna prevencija posebno 
važna za feministkinje i feminističke organizacije.

Zbog različitih faktora koji su izvan naše kontrole, kao što je nepravedna raspodjela ograničenih javnih sredstava, 
aktivnosti specijaliziranih feminističkih servisa često su usmjerene na sekundarnu i tercijarnu prevenciju. Time se 
zanemaruje činjenica da primarna prevencija može mnogo više doprinijeti eliminaciji rodno zasnovanog nasilja 
(RZN).
 
Iako je nasilje nad ženama i djevojčicama oblik nasilja koji pogađa nas kao žene, činjenica da se u praksi gotovo 
isključivo bavimo onim što možemo učiniti tek nakon što se nasilje dogodilo, udaljava nas od puta samosvijesti koji je 
u samoj srži feminističke borbe. U okviru primarne prevencije, ova se borba ne vodi samo tamo gdje nasilje postoji, već svuda 
istovremeno. To omogućava da se borba proširi i na one koji se možda ne osjećaju direktno pogođenima nasiljem, ali 
se ipak mogu uključiti i dati svoj doprinos.

Na kraju krajeva, nasilje nad ženama i djevojčicama utiče na sve, bez obzira na to da li su ga lično doživjeli ili ne. 
To uključuje i pojedince, grupe i strukture koje nasilje vrše ili ga podržavaju. Mnoge aktivnosti primarne prevencije 
usmjerene su na muškarce i dječake, kao i na osobe koje mogu biti pasivni posmatrači. Vrlo važna funkcija primarne 
prevencije jeste mijenjanje stavova prema nasilju nad ženama i djevojčicama u javnom mnijenju, obrazovnom 
sistemu, među donosiocima odluka u politici, programskom planiranju i pravosuđu, kao i na drugim nivoima. 

Moramo prepoznati da sekundarna i tercijarna prevencija ne smanjuju visoke stope nasilja nad ženama* i djevojčicama*. 
Ova činjenica je važna kako bismo, kao feministkinje, ponovo osvijestile razloge zbog kojih se moramo usmjeriti na primarnu 
prevenciju.

Aktivnosti koje se provode u oblasti primarne prevencije kroz feministički pristup, a usmjerene su na osobe izložene 
opresiji i nasilju, fokusiraju se na emancipaciju i osnaživanje. Osnaživanje je pristup koji se koristi još od 1960-ih 
godina u aktivnostima emancipacije, u borbi protiv diskriminacije, ali i u socijalnom radu, psihijatriji, poslovanju, 
zdravstvenoj zaštiti i menadžmentu (Teutsch, 2017). Od samog početka, osnaživanje je povezano s feminizmom 
i emancipatorskom pedagogijom. Osnaživanje, osim individualne dimenzije, otkriva i kulturnu te sistemsku/
strukturalnu prirodu diskriminacije, opresije i nasilja. Osnaživanje je proces u kojem osobe iz potlačenih grupa 
ponovo stiču individualnu i kolektivnu kontrolu nad vlastitim životima, interesima, prostorima, pravima i jezikom 
kojim se opisuje stvarnost, uključujući i način na koji opisuju same sebe. Taj proces obuhvata i pitanje sticanja i 
povratka prava, kontrole, moći, kao i prepoznavanja i aktiviranja postojećih (ali zamućenih, nevidljivih, zaboravljenih 
ili neiskorištenih) resursa i kompetencija.

Zahvaljujući osnaživanju, osobe koje pripadaju potlačenim grupama mogu same definisati svoje interese i prepreke 
za ostvarivanje svojih prava i mogućnosti djelovanja, te mogu razviti osjećaj sposobnosti djelovanja i steći alate za 
pokretanje promjena. Cilj aktivnosti osnaživanja jeste promjena i na individualnom i na strukturnom/sistemskom 
nivou. Osnaživanje je istovremeno strategija, metoda, proces i stanje kojem težimo. Kao proces, ono ima spiralni, a 
ne ciklični tok, što znači da, kada jednom započne, ne može biti zaustavljeno, čak ni kada se suoči s privremenim 
zastojima. Osnaživanje je strateški i dugoročan proces društvene promjene.

Osnaživanje je drugačija strategija od strategije „pomoći/podrške“. Kod pružanja podrške, najčešće se nečija moć, 
snaga, resursi ili autoritet pozajmljuju drugome ili se koriste u ime drugih. Time se ne mijenja nejednak odnos moći, niti 
se razbijaju postojeće neravnoteže u njenoj raspodjeli. Ponovo, osobe i grupe koje su izgubile moć – koje su sistemski 
obesnažene – ne vraćaju svoju moć. Iako perspektiva pomoći može djelovati privlačno (i ima svoju vrijednost), ona 
ipak podrazumijeva neuravnotežen odnos, a rezultat često bude dodatno produbljivanje nemoći, zavisnosti i osjećaja 
bespomoćnosti kod osobe koja je objekt podrške. Pružanje pomoći podrazumijeva da je osoba kojoj se pomaže slabija, 
da se „ne može sama nositi“ i da joj je potreban neko izvana. U konačnici, podrška najčešće doprinosi poboljšanju 
pozicije onoga ko je pruža, više nego stvarnom osnaživanju onoga kome je namijenjena. Institucionalizovana podrška 

vrlo brzo poprima karakter simbolične mjere (tzv. „ukrasnog rješenja“), često je neefikasna i ne dovodi do dugoročnih 
i transformativnih promjena jer je, na kraju krajeva, alat za očuvanje postojećeg stanja.

Jedna od važnih karakteristika osnaživanja jeste razotkrivanje i dekonstrukcija odnosa moći koji prate odnos između 
žene* preživjele nasilje i žena koje pružaju podršku – koje su strukturno u povoljnijoj poziciji u odnosu na preživjelu 
jer imaju resurse, utjecaj i mogućnost da joj pomognu da traži pravdu. Često je ta razlika između njih dvije očigledna, 
ali ima ozbiljne negativne posljedice po efikasnost djelovanja usmjerenog na oslobađanje žena od nasilja. Osobe koje 
imaju ulogu pružatelja podrške, uprkos svom znanju i ličnom iskustvu, mogu se nesvjesno uključiti u reprodukciju 
sistema koji pokušava očuvati postojeće stanje i blokirati svaku promjenu, uključujući i one koje se odnose na 
zaustavljanje RZN. To je teška pozicija, kako sa psihološkog i ličnog, tako i s političkog aspekta. Osnaživanje pomaže 
da se to promijeni. U pristupu zasnovanom na osnaživanju, žene nisu „grupa sa posebnim, specifičnim potrebama 
i problemima“ kojoj je potrebna pomoć ili podrška. Nisu žene te koje treba da se prilagode postojećim uslovima, 
već se moraju promijeniti uslovi, pravila, norme, zakoni i odnosi kako bi se zaustavilo muško nasilje nad ženama* i 
djevojčicama*.

Vrlo je važno da ne krivimo sebe zbog toga što nešto još uvijek nismo uradile. Jednostavno djelujemo u određenim 
uslovima, odgajane smo u patrijarhalnom društvu i ponekad nam je potrebno vrijeme da uočimo da nešto treba 
uraditi drugačije ili da su promjene potrebne kako bismo shvatile da se učinkovitiji pristup možda nalazi negdje 
drugdje.

Trebamo uzeti u obzir i feministički senzibilitet (Ahmed, 2017), koji se razumijeva kao naša sposobnost da opažamo 
stvarnost (osjećamo senzacije) i koji može ojačati način na koji reagujemo i postojimo u svijetu. Sve mi, kao feminističke 
aktivistkinje, poznajemo osjećaj izloženosti nepravdi kao žene, ali zbog samog sistema koji želi da postanemo neosjetljive 
na taj osjećaj – i koji na sve moguće načine nastoji da nam tu osjetljivost oduzme (npr. uskraćivanjem prostora, sredstava, 
izjednačavanjem s rodno neutralnim organizacijama i općim uslugama, stvaranjem stresa i sukoba) – često se zateknemo 
u tome da reagujemo tek kada se nasilje već dogodi. Također, žene* i djevojčice* se uče da ignorišu signale koje svako 
ljudsko biće kao živo biće ima kada je u opasnosti. Za svoje reakcije bivamo kažnjene. Govore nam da smo preosjetljive i 
kori nas se kada pokušamo da slijedimo instinkt samoobrane i preživljavanja.

Fokusiranje na same sebe ključno je u kontekstu feminističke senzibilnosti. Ponekad nam je neugodno da se 
usmjerimo na sebe jer smo, kao feminističke aktivistkinje, iscrpljene svakodnevnom borbom protiv društvene 
nepravde, a posvećivanje pažnje vlastitim potrebama često doživljavamo kao oblik sebičnosti. Hitnost reagovanja na 
krizne situacije, nedostatak finansijskih sredstava i stalna neizvjesnost u vezi sa zaposlenjem u našim organizacijama 
primoravaju nas da usmjerimo energiju na hitne intervencije umjesto na primarnu prevenciju, koja bi trebalo da 
počne upravo od nas samih.

Zato je važno da usporimo i ponovo uspostavimo prakse samosvijesti koje smo, često nehotice, potisnule na margine 
našeg aktivizma. Obnova nas samih predstavlja osnovni i nužni element u borbi protiv patrijarhata i nezaobilazan oblik 
primarne prevencije. Davanje prioriteta prostorima u kojima možemo dijeliti iskustva, razgovarati o sukobima i iznova 
sagledavati vlastitu historiju najbolji je način za izgradnju povezanosti koja je neophodna da bi se razvila snažna 
i trajna primarna prevencija. Samosvijest – to je ključna riječ koju moramo vratiti u središte svih naših djelovanja 
kako bismo njegovale kolektivnu feminističku svijest koja pokreće sve aktivnosti prevencije nasilja nad ženama i 
djevojčicama, uključujući i sekundarnu i tercijarnu prevenciju. Zaista, da bismo mogle djelotvorno intervenisati na 
sekundarnom i tercijarnom nivou i istovremeno djelovati izvan patrijarhalnog sistema, moramo krenuti od sebe – 
od vlastitog odbijanja da predamo svoju autonomiju (ličnu i/ili seksualnu) mizoginom društvu koje svakodnevno, 
kroz porodične, političke i institucionalne strukture, sprovodi oblike ugnjetavanja koje ne smijemo sebi dopustiti da 
reprodukujemo.

Istraživanja o feminističkoj samoobrani pokazala su da osjećaj vlastite učinkovitosti – uvjerenje da je osoba sposobna 
uspješno se odbraniti – smanjuje strah od kriminala i strategije izbjegavanja koje ograničavaju slobodu kretanja žena* 
i njihovo učešće u svim sferama društvenog života. Osim toga, taj osjećaj se prenosi i na opću samoučinkovitost 
(Hollander, 2014; Ozer i Bandura, 1990; Weitlauf i dr., 2000; Weitlauf i dr., 2001). Kada žena* vjeruje u svoju sposobnost 

da se brine o vlastitoj sigurnosti, osjeća se sposobnije i u drugim, nevezanim oblastima života. To predstavlja važan 
aspekt oslobođenja.

Feministička samoobrana predstavlja skup fizičkih, psiholoških i verbalnih tehnika koje nam pomažu da branimo 
naša prava i svoje postojanje, jačajući pritom samosvijest i samopouzdanje. Istraživanje različitih oblika svakodnevne 
diskriminacije, agresije i nepravde omogućava nam da se povežemo sa našim osjećajima bijesa, straha i zabrinutosti, i 
time osnažujemo naše postojanje. Sposobnost da istražujemo i dijelimo prakse brige o sebi i samoobrane predstavlja 
prvi korak ka tome da zamislimo svijet bez nasilja nad ženama i djevojčicama, jer je to alat kojim preuzimamo moć 
i kontrolu iz ruku patrijarhata. Svakodnevno i široko angažovanje u primarnoj prevenciji najdjelotvorniji je oblik 
prevencije sagorijevanja i zlostavljanja među aktivistkinjama.

Jedan faktor koji je možda manje prihvatljiv nekima, ali izuzetno važan za nedovoljno finansirane i preopterećene 
specijalizirane servise za žene (SSŽ), jeste isplativost primarne prevencije. Ukratko, prevencija silovanja, nasilja u 
porodici ili seksističkog uznemiravanja mnogo je jeftinija – ne samo u ekonomskom smislu, već i kada je riječ o 
ljudskoj patnji – nego pružanje podrške preživjelima u pokušaju da obnove svoje živote nakon nasilja (Sarnquist i 
dr., 2014). Francusko istraživanje pokazalo je da svaki euro uložen u prevenciju nasilja donosi uštedu troškova od 87 
eura, od čega se 30 eura odnosi na direktne troškove (Nectoux i dr., 2010). To bi trebao biti alarmantan pokazatelj da 
vlade radije, i to nedovoljno, finansiraju sekundarnu i tercijarnu prevenciju kako bi nas držale zauzetima u „čišćenju“ 
najgorih posljedica patrijarhata, umjesto da ulažu u izgradnju svijeta kakav želimo – i kakav zaslužujemo!

Stanje primarne prevencije u Evropi 
Autori/ce: Tere Iglesias Lopez i Agata Teutsch

U ovom poglavlju nastojimo prikazati položaj primarne prevencije u Evropi. Najprije ćemo predstaviti neke od 
najvažnijih međunarodnih konvencija i deklaracija koje se odnose na borbu protiv nasilja nad ženama i djevojčicama. 
Zatim ćemo se fokusirati na evropski okvir, s obzirom na to da upravo taj okvir određuje i djelokrug rada WAVE mreže, 
a posebno ćemo se osvrnuti na Istanbulsku konvenciju, kao ključni evropski pravni instrument u borbi protiv nasilja 
nad ženama. Na kraju ćemo pokušati procijeniti stanje primarne prevencije u Evropi, s posebnim naglaskom na 
zemlje članice WAVE mreže.

Međunarodni i evropski pravni okvir 

U međunarodnom pravu (prvenstveno u konvencijama i deklaracijama), primarna prevencija nasilja nad ženama* 
i djevojčicama* rijetko se spominje, a često se uopće ne navodi. Nijedan od tih dokumenata ne koristi definicije 
primarne, sekundarne i tercijarne prevencije u smislu javnog zdravstva. Pojam „prevencija“ koristi se bez razlikovanja 
različitih nivoa prevencije, a čitatelju/ici ostaje da, na osnovu konteksta ili ličnih preferencija, tumači na koju se vrstu 
prevencije zapravo misli.

Deklaracija UN-a o eliminaciji nasilja nad ženama iz 1993. godine, prvi međunarodni dokument koji eksplicitno tretira 
nasilje nad ženama i koji predstavlja referentni okvir za sve kasnije međunarodne aktivnosti, govori tek općenito o 
potrebi razvoja preventivnih pristupa koji promovišu zaštitu žena od svih oblika nasilja (DEVAW, 1993). Pekinška 
deklaracija i Platforma za djelovanje, koja definiše konkretne aktivnosti koje vlade trebaju poduzeti radi prevencije 
i odgovora na nasilje nad ženama i djevojčicama, navodi obuku policije i državnih službenika/ica uključenih u 
prevenciju, ali ne precizira koje konkretne mjere prevencije su predviđene (UN Women, 2014).

Čak ni Konvencija Vijeća Evrope o sprečavanju i borbi protiv nasilja nad ženama i nasilja u porodici (Vijeće Evrope, 
2014), poznata i kao Istanbulska konvencija (IK), prvi pravno obavezujući međunarodni instrument u oblasti nasilja 
nad ženama i djevojčicama, ne spominje primarnu prevenciju kao takvu, niti uključuje konkretne mjere u tom pravcu. 
Iako se treće poglavlje Konvencije zove „Prevencija“, samo se član 12 – Opće obaveze, i u manjoj mjeri član 14 
– Obrazovanje, mogu tumačiti kao relevantni za promjenu društvenog i kulturnog ponašanja, ali i to ostaje stvar 
interpretacije (Garance, 2019). Postoji publikacija Vijeća Evrope o primjeni člana 12 (Hester i Lilley, 2016) koja opširno 
objašnjava kako izgraditi politiku prevencije i poziva da se primarna prevencija postavi u njen centar, ali ne navodi 
nijednu konkretnu mjeru kojom bi se to postiglo. Također, u tom dokumentu se ni u jednom trenutku ne koriste riječi 
„primarna“, „feminizam“ ili „samoobrana“.Pored toga, model prevencije koji se u toj publikaciji detaljno opisuje ne 
uključuje mjere usmjerene na jačanje sposobnosti djelovanja i mogućnosti žena* i djevojčica* da se same odbrane 
od nasilja. U pogledu člana 14

4
, ne postoje neformalne smjernice Vijeća Evrope za njegovu primjenu.

Pored nedostataka službenih francuskih i engleskih verzija Istanbulske konvencije (član 12 Statuta Vijeća Evrope), 

4	 Primijetile smo da se poljski prevod člana 14 razlikuje od engleske verzije, što omogućava drugačije tumačenje. Dok engleska 
verzija poziva na prilagođavanje nastavnih materijala i aktivnosti kako bi uključivali određene teme poput ravnopravnosti, RZN i 
slično, poljska verzija govori o uvođenju obrazovnih aktivnosti „u opravdanim slučajevima“, bez daljeg pojašnjenja ko odlučuje i 
prema kojim kriterijima se procjenjuje da li su slučajevi opravdani.

države svoje razumijevanje Konvencije mogu temeljiti i na prevodima na nacionalne jezike, što također može dovesti 
do različitih tumačenja (vidi fusnotu 4).

To znači da tumačenje članova 12 i 14, kao i njihova primjena, zavise od političke volje nacionalnih vlada, za koje znamo 
da vrlo malo ulažu u primarnu prevenciju (iako je uloga Grupe stručnjaka za djelovanje protiv nasilja nad ženama i 
nasilja u porodici, GREVIO, da ispravi pogrešna tumačenja). Ipak, također znamo koliko je važno uticati na način na 
koji se primarna prevencija razumije, definiše i opisuje – ako zaista želimo ostvariti stvarne promjene i zaustaviti RZN.

8. marta 2022. godine, Evropska komisija predložila je novu Direktivu o suzbijanju nasilja nad ženama i nasilja u 
porodici. Prijedlog je imao za cilj uspostavljanje minimalnog standarda u borbi protiv takvog nasilja na nivou cijele 
EU.5 Direktiva (EU) 2024/1385 o suzbijanju nasilja nad ženama i nasilja u porodici usvojena je 14. maja 2024. godine, 
a stupila je na snagu 14. juna 2024. godine, s rokom od tri godine za njenu transpoziciju u nacionalna zakonodavstva 
država članica. Usvojena Direktiva sadrži sedam poglavlja koja obuhvataju opće odredbe, krivična djela, zaštitu i 
pristup pravdi, podršku žrtvama, prevenciju i ranu intervenciju, koordinaciju i saradnju, te završne odredbe. Uprkos 
snažnom zagovaranju feminističkih organizacija poput WAVE za sveobuhvatan pristup nasilju nad ženama i nasilju 
u porodici, s posebnim naglaskom na prevenciju, konačni tekst Direktive i dalje je u velikoj mjeri usmjeren na 
kriminalizaciju. Ovakav ishod rezultat je nedostatka političke volje i nepostojanja snažne pravne osnove, budući da 
RZN još uvijek nije klasificirano kao euro-krivično djelo (Eurocrime). Kao posljedica toga, sveobuhvatna prevencija, 
uključujući primarnu prevenciju, tretira se kao dopuna, a ne kao suštinski dio Direktive. Ovakav pristup je u suprotnosti 
s pogledom primarne prevencije, koji provođenje zakona vidi kao posljednje sredstvo za podršku preživjelima, a ne 
kao dominantno, gotovo univerzalno rješenje koje Direktiva nastoji predstaviti.

Osim toga, mjere uključene u poglavlje o prevenciji, koje bi trebale snažno naglasiti primarnu prevenciju, ne 
podudaraju se s našim razumijevanjem prevencije. Predložene mjere, osim seksualnog obrazovanja i edukacije o 
pristanku (koji su spomenuti u uvodnim izjavama i članu 35), u velikoj su mjeri usmjerene na kampanje podizanja 
svijesti, za koje je dokazano da nisu efikasne, te ne nastoje razvijati vještine prevencije kod građana niti se bave 
strukturnim nejednakostima. Konkretno, član 35, koji se odnosi na prevenciju silovanja i centralnu ulogu pristanka u 
seksualnim odnosima, poziva na razmatranje dinamike moći, rodnih stereotipa i seksualnog obrazovanja. U njemu 
se prepoznaje potreba za djelovanjem na strukturnom nivou kroz izgradnju „kulture pristanka“, iako se nigdje ne 
spominje feministička samoobrana kao efikasan alat prevencije.

Kada je riječ o obukama, Direktiva stavlja naglasak na edukaciju sudija, zdravstvenih radnika, predstavnika socijalnih 
službi, obrazovnog osoblja i nadređenih na radnom mjestu kako bi prepoznali i razumjeli potrebe žrtava i potencijalnih 
žrtava, umjesto da spriječe nasilje nad ženama u obrazovnim, profesionalnim, zdravstvenim i socijalnim prostorima, 
kao i u društvu u cjelini. Ipak, napravljeni su manji pomaci kada je riječ o obukama za medije s ciljem suzbijanja 
stereotipnih prikaza rodnih uloga, te o istraživačkim i obrazovnim programima koji nastoje povećati razumijevanje 
javnosti o različitim oblicima i uzrocima svih vrsta nasilja nad ženama i nasilja u porodici.

Direktiva ne sadrži obavezu da programi prevencije budu zasnovani na dokazima, niti osigurava dovoljno finansiranja 
za specijalizirane servise za žene (SSŽ) kako bi obučavali radnice i radnike u oblasti primarne prevencije, te prikupljali 
i analizirali podatke u cilju stalnog unaprijeđenja svojih programa. Član 36 spominje da aktivnosti obuke „mogu 
provoditi relevantne organizacije civilnog društva, nevladine organizacije koje rade sa žrtvama, socijalni partneri 
i drugi akteri“, ali to ne ispunjava zahtjeve koje su postavile organizacije za prava žena. Ovi nedostaci mogu biti 
posljedica nepostojanja jasne definicije prevencije, kao i činjenice da se razlikovanje između primarne, sekundarne 
i tercijarne prevencije pojavljuje isključivo u uvodnoj izjavi tačka 73. Ova razlika nije prenesena u članove Direktive, 
što ograničava mogućnost sistemske integracije prevencije i onemogućava da se naglasi ključna uloga primarne 

5	 Više o mjerama EU za okončanje nasilja nad ženama: https://www.consilium.europa.eu/en/policies/eu-measures-end- 
violence-against-women/#directive; Kompletan tekst Direktive (EU) 2024/1385: https://eur-lex.europa.eu/legal-content/
EN/ TXT/?uri=CELEX%3A32024L1385.

https://eur-lex.europa.eu/legal-content/EN/TXT/?uri=CELEX%3A32024L1385
https://eur-lex.europa.eu/legal-content/EN/TXT/?uri=CELEX%3A32024L1385
https://eur-lex.europa.eu/legal-content/EN/TXT/?uri=CELEX%3A32024L1385

prevencije.6 Važno je istaknuti da je ova uvodna izjava uključena zahvaljujući zagovaračkim naporima WAVE mreže i 
amandmanima koje je WAVE predstavio tokom zakonodavnog postupka.

7

Stanje primarne prevencije u Evropi: podaci WAVE članica 

WAVE mreža je po prvi put 2023. godine počela prikupljati podatke o primarnoj prevenciji od svojih delegatkinja
8
 za 

potrebe dvogodišnjeg Izvještaja o stanju u zemljama (WAVE Country Report). Budući da je riječ o prvom izvještaju 
koji uključuje ove podatke, još uvijek nije moguće izvesti precizne zaključke o trenutnom položaju primarne prevencije 
u Evropi. Ipak, može nam pružiti uvid u aktivnosti primarne prevencije koje provode specijalizirani servisi za žene, te 
će nam u narednim godinama pomoći da identifikujemo trendove i unapređenja.

Među aktivnostima primarne prevencije koje se provode u zemljama članicama WAVE mreže, najčešće su kampanje 
ili programi podizanja svijesti. Više od 80% zemalja članica WAVE mreže ima takve kampanje ili programe. Kako 
je ranije navedeno, kampanje podizanja svijesti ocijenjene su kao neefikasne kada je riječ o primarnoj prevenciji 
(Arango i dr., 2014). One, međutim, mogu imati važnu ulogu u sekundarnoj prevenciji.

Programi primarne prevencije u školama provode se u više od 60% zemalja članica WAVE mreže, iako treba naglasiti 
da oni nisu sastavni dio nastavnog plana i programa, već ih provode subjekti izvan školskog sistema, najčešće 
specijalizirani servisi za žene. Po učestalosti, poslije programa u školama, slijede obuke za praktičare primarne 
prevencije, koje se provode u polovini zemalja članica WAVE mreže. I dalje ostaje da se detaljnije ispita da li se 
ovi školski programi zaista mogu smatrati potpunim programima primarne prevencije ili su ograničeni isključivo na 
podizanje svijesti.

U manje od trećine zemalja članica WAVE mreže (30%) dostupne su obuke iz feminističke samoobrane. Ipak, 
brojne univerzitetske studije pokazale su koristi feminističke samoobrane, čime se dodatno potvrđuje važnost 
ove aktivnosti primarne prevencije u sprječavanju nasilja nad ženama i djevojčicama (vidi naredno poglavlje). Na 
kraju, druge aktivnosti primarne prevencije koje se provode u zemljama članicama WAVE mreže uključuju obuke 
za reagovanje posmatrača (32%), aktivnosti brige o sebi (28%), te druge (15%) poput aktivnosti obuke u oblasti 
antidiskriminacije/ jednakosti, aktivnosti usmjerene na potencijalne počinioce ili specifične grupe (npr. žene koje 
pripadaju marginaliziranim skupinama), kao i sektorski orijentirane inicijative, poput onih usmjerenih na industriju 
zabave.

Dostupni podaci o aktivnostima primarne prevencije u zemljama članicama WAVE mreže dodatno se odnose na 
korisnike/ice ovih aktivnosti. Prema informacijama koje su dostavile delegatkinje, glavni/e korisnici/e aktivnosti 
primarne prevencije su opća javnost (81%), zatim žene (68%), djevojčice mlađe od 18 godina (66%), dječaci mlađi od 
18 godina (59%), LGBT+ osobe (57%), te na kraju muškarci (51%).

6	 Tačka 73 Uvodne izjave glasi: „Djelovanja za sprečavanje nasilja nad ženama i nasilja u obitelji trebala bi se temeljiti na sveobuhvatnom 
pristupu koji se sastoji od primarnih, sekundarnih i tercijarnih preventivnih mjera. Primarne preventivne mjere trebale bi biti usmjerene 
na sprečavanje nasilja i mogle bi uključivati djelovanja kao što su kampanje za podizanje svijesti i ciljane edukativne programe kako 
bi se u široj javnosti povećalo razumijevanje različitih pojavnosti svih oblika nasilja i njihovih posljedica te u ranoj dobi poboljšalo 
znanje o pristanku u međuljudskim odnosima. Sekundarne preventivne mjere trebale bi biti usmjerene na rano otkrivanje nasilja i 
sprečavanje njegova napredovanja ili eskalacije u ranoj fazi. Tercijarna prevencija trebala bi biti usmjerena na sprečavanje ponovnog 
počinjenja kaznenog djela i ponovne viktimizacije te na pravilno upravljanje posljedicama nasilja te bi mogla uključivati promicanje 
intervencija promatrača, centara za ranu intervenciju i intervencijskih programa.“

7	 Cijelu izjavu WAVE mreže povodom usvajanja Direktive možete pročitati ovdje: https://wave-network.org/vaw-directive-032024/.

8	 Savjetodavni odbor WAVE mreže sastoji se od jedne delegatkinje i jedne su-delegatkinje iz organizacija članica u svakoj 
zemlji. Delegatkinje i su-delegatkinje imenuju se na osnovu međusobnog dogovora organizacija članica iz te zemlje. 
Odgovornost delegatkinja je da dostavljaju nacionalne podatke za WAVE Izvještaje o stanju u zemljama (WAVE Country 
Reports).

https://wave-network.org/vaw-directive-032024/

Obećavajuće prakse iz WAVE mreže 
Autor/ica: Tere Iglesias Lopez

U poređenju s istraživanjima o nasilju nad ženama i djevojčicama, postoji vrlo malo akademske literature o 
programima primarne prevencije, a posebno o tome šta čini te programe djelotvornima. Jedan sistematski pregled 
pregleda literature (review-of-reviews) (Nation i dr., 2003) identificirao je devet karakteristika koje su dosljedno 
povezivane s učinkovitim programima prevencije za mlade: programi su bili sveobuhvatni i imali holistički pristup, 
koristili raznolike metode podučavanja, osiguravali dovoljnu „dozu“ (trajanje i intenzitet), bili zasnovani na teoriji i 
empirijskim podacima, podsticali pozitivne odnose, bili pravovremeno implementirani, socio-kulturno relevantni, 
uključivali evaluaciju učinka i provodili ih stručnjaci s odgovarajućom obukom.

Na osnovu ovih kriterija uspješnosti, identificirano je nekoliko obećavajućih praksi primarne prevencije koje provode 
organizacije članice WAVE mreže. U ovom poglavlju predstavićemo neke od tih praksi koje provode članice, s ciljem 
da se, s jedne strane, čitateljicama i čitateljima pruži pregled onoga što se već radi unutar WAVE mreže, a s druge 
strane, da se organizacijama za prava žena ponudi inspiracija i omogući pristup konkretnim primjerima aktivnosti 
primarne prevencije. Ovi primjeri nisu iscrpni, ali predstavljaju dobru polaznu tačku za promišljanje o aktivnostima 
primarne prevencije koje vrijedi promovirati i dijeliti unutar WAVE mreže i šire.

Feministička samoobrana i asertivnost za žene* i djevojčice* 

Tri članice WAVE mreže – Autonomia i Juniper Foundation iz Poljske, te Garance iz Belgije – nude radionice 
feminističke samoobrane (FSO) za žene* i djevojčice*, uključujući i one s LBTQIA+ identitetima, sa i bez invaliditeta, 
s migrantskim iskustvom, različitih starosnih dobi itd. Srodne aktivnosti uključuju obuke za trenerice (ToT), razvoj 
standarda za ToT, zagovaranje FSO pristupa, umrežavanje i izgradnju savezništava (koalicija), evaluaciju i istraživanje, 
te objavljivanje stručnih publikacija.

Radionice feminističke samoobrane predstavljaju metodu primarne prevencije i ublažavanja posljedica nasilja 
– feministički odgovor i oblik aktivnog otpora prema RZN nad ženama* i djevojčicama*, zasnovan na pristupu 
osnaživanja. Na FSO radionicama, učesnice imaju priliku prevazići osjećaj bespomoćnosti i nemoći u suočavanju 
s verbalnim i fizičkim napadima s kojima se susreću na javnim mjestima, u školi, na poslu i/ili u vlastitom domu. 
Žene* i djevojčice* uče kako prepoznati i reagirati na narušavanje vlastitih granica i na nasilje. One jačaju svoje 
samopouzdanje, samopoštovanje i sposobnost djelovanja.

Različite studije pokazuju da feministička samoobrana smanjuje rizik od agresije i/ili nasilja kojem žene* i djevojčice* 
mogu biti izložene. Istraživanja provedena u Nizozemskoj (van Baarsen i van der Pligt, 1995), Kanadi (Senn i dr., 2015), 
Sjedinjenim Američkim Državama (Hollander, 2014), Keniji (Sarnquist i dr., 2014) i Malaviju (Decker i dr., 2018) pokazuju 
da se nakon pohađanja radionica feminističke samoobrane, žene* i djevojčice* osjećaju manje ranjivo i imaju veći osjećaj 
kontrole u prijetećim situacijama, rjeđe postaju žrtve seksualnog nasilja

9
 te, u slučaju da do napada dođe, imaju više 

samopouzdanja u svom načinu reagovanja, sposobnost pružanja otpora, te su stoga češće u stanju da se efikasno 
odbrane.
Godišnje stope silovanja i seksualnih napada bile su niže među ženama* i djevojčicama* koje su prošle obuku iz 

9	 Van Baarsen i van der Pligt također su utvrdili da učešće u radionicama FSO ima preventivni učinak i kada je riječ o fizičkom 
nasilju. Međutim, ostala navedena istraživanja fokusirala su se isključivo na seksualno nasilje.

https://autonomia.org.pl/
https://www.facebook.com/Juniper.fundacja
https://www.garance.be/

samoobrane nego među onima koje nisu bile obučene. Osim toga, učesnice koje nisu uspjele spriječiti napad prijavile 
su manji negativni uticaj na svoje mentalno zdravlje.

Prema evaluaciji uticaja učešća u radionicama FSO, koja je provedena u Poljskoj 2008. godine, od 113 odraslih učesnica 
njih 94% izjavilo je da je feministička samoobrana imala uticaj na njihov lični /profesionalni život (Sekutowicz, 2023). 
Za čak 90% učesnica poboljšale su se vještine prepoznavanja i reagovanja na nasilje. 86% navodi da su znanja i 
vještine stečene kroz obuku iz feminističke samoobrane bile korisne za njih. Više od 90% učesnica izjavilo je da smatra 
FSO efikasnom metodom prevencije nasilja i da svaka djevojčica treba imati priliku da učestvuje u takvoj obuci. Sve 
učesnice bi preporučile drugim ženama* i djevojčicama* da učestvuju u radionici feminističke samoobrane.

Slična evaluacija, provedena na osnovu odgovora iz 71 upitnika djevojčica* uzrasta od 13 do 16 godina u Poljskoj, 
koje su 2009. godine učestvovale u 12-satnim radionicama FSO, pokazala je da je 69% učesnica prethodno imalo 
iskustvo nasilja. Nakon radionica, sve djevojčice* su izjavile da se osjećaju sigurnije, gotovo 95% je prijavilo porast 
samopouzdanja i poboljšanje vještina asertivne komunikacije, a kod svih učesnica povećana je sposobnost 
prepoznavanja i reagovanja na nasilje. Sve učesnice preporučile bi drugim ženama* i djevojčicama* da učestvuju u 
radionicama feminističke samoobrane. 

Illustracija 1. Fotografija sa radionice za tinejdžerke koju je vodila Agata Teutsch. Autorica fotografije: Magdalena Stoch.

Programi prevencije u školama 

CAP (Prevencija napada na djecu – Child Assault Prevention) je program koji su 1978. godine u SAD-u razvile 
praktičarke feminističke samoobrane. Belgijska članica WAVE mreže, Garance, prošla je obuku kod kanadskih CAP 
trenerica 2015. godine, a od tada implementira program Enfants CAPables (Djeca sposobna za zaštitu) u osnovnim 
školama u francuskom govornom području Belgije. Cilj ovog programa je primarna prevencija vršnjačkog nasilja 
i seksualnog nasilja. Program se temelji na trostrukom edukativnom pristupu koji uključuje radionice za roditelje, 
školsko osoblje i djecu. Na taj način dosljedne poruke prevencije prenose se svim navedenim grupama i mogu se 
međusobno osnaživati. Program ima za cilj informisati i podići svijest, ali prije svega osnažiti i djecu i odrasle, te 
povećati njihovo samopouzdanje, kao i individualne i kolektivne kapacitete za djelovanje.

Tokom radionica, odrasli dobijaju informacije o zlostavljanju djece i pravnom okviru koji ga reguliše. 
Također uče kako da: 

	» komuniciraju s djecom o sigurnosti;
	» prepoznaju fizičke, emocionalne, psihološke i socijalne znakove koji mogu ukazivati na to da je dijete žrtva 

nasilja;
	» pruže podršku djetetu koje želi da im se povjeri.

Cilj radionice za djecu je da im omogući da:

	» bez povećavanja osjećaja straha, prepoznaju opasne situacije poput vršnjačkog nasilja ili seksualnog nasilja 
od strane nepoznatih osoba ili odraslih iz njihove blizine;

	» nauče strategije za suočavanje s takvim situacijama: postavljanje granica, očuvanje sigurnosti, traženje 
pomoći, komunikacija s odraslom osobom od povjerenja, kao i nekoliko osnovnih elemenata samoobrane; 

	» pokažu solidarnost s drugom djecom koja mogu biti žrtve nasilja;
	» prepoznaju i osnaže ono što već svakodnevno rade kako bi ostali sigurni.

Tokom školske 2022–2023 godine, stepen zadovoljstva djece nakon radionice iznosio je 78%. Djeci je također data 
prilika da objasne svoj izbor i to ilustruju crtežom. Mnogi su izrazili koliko im je bilo drago što su naučili strategije 
koje im pomažu da se osjećaju sigurnije kada se sami vraćaju kući, ili jednostavno koliko su bili sretni što su vidjeli 
prikazane scenarije i naučili nove stvari (uključujući nekoliko poteza samoobrane i „moćni krik“). Drugi su objasnili 
kako im je bilo novo saznanje da imaju tri temeljna prava: da budu snažni, sigurni i slobodni, a ponekad su te izjave 
pratile i crteži koji ih prikazuju kako utjelovljuju ta prava. Za neke je to bio prvi put da im je neko rekao da su sposobni 
da se sami odbrane.

 
Još jedna članica WAVE mreže, D.i.Re iz Italije, provodi radionice u školama za djecu uzrasta od 4 do 7 godina, 
kao i za njihove učitelje/ice i odgajatelje/ice. U okviru ove inicijative, D.i.Re je razvila pedagoške alate, uključujući 
četiri animirana videa posvećena temi moći. Organizacija pruža obuke za školsko osoblje, aktivistkinje, volonterke i 
osoblje centara za zaštitu od nasilja o tome kako da na učinkovit način koriste ove video materijale. U školama koje 
učestvuju u programu, D.i.Re organizira i sastanke za podizanje svijesti o RZN za svo školsko osoblje. Osim toga, 
nude i specijalizirane obuke za nastavnike/ice, učitelje/ice i odgajatelje/ice o fenomenu RZN-a, s posebnim fokusom 
na njegove kulturološke uzroke i strategije prevencije u školskom okruženju. 

Illustracija 2. Fotografija sa radionice 
organizacije D.i.Re s djecom, 
posvećene temi moći

https://www.direcontrolaviolenza.it/

Kampovi za mlade žene i djevojčice 

Rebel Girls Day Kamp je petodnevni obrazovni i zajednički program za djevojke uzrasta od 13 do 18 godina, koji 
organizira NANE, članica WAVE mreže iz Mađarske. Kamp djevojkama pruža dublji uvid u niz važnih tema koje su 
ključne za njihove živote, ali su često zanemarene ili smatrane tabuom – poput rodnih uloga, standarda ljepote, 
sigurnih i ravnopravnih odnosa i seksualnosti, oblika nasilja i ranih znakova upozorenja u intimnim vezama, utjecaja 
pornografije te digitalnog nasilja.

Program kampa temelji se na nizu radionica koje koriste zabavne i kreativne metode učenja, kao i na slobodnim i 
zajedničkim aktivnostima poput feminističke samoobrane, joge, vožnje skateboarda i likovnih radionica. Cilj kampa 
je jačanje samopouzdanja, osjećaja pripadnosti i otpornosti učesnica u suočavanju sa štetnim rodno zasnovanim 
društvenim očekivanjima. Također, cilj je razvoj njihove sposobnosti da prepoznaju i izraze vlastite potrebe i granice, 
kao i kritičkog promišljanja o nasilju i diskriminaciji koja pogađa žene i djevojke. 

Illustracija 3. Fotografija sa jednog od 
Rebel Girls kampova koje organizira 
NANE

Od 2021. godine, 175 djevojaka učestvovalo je u Rebel Girls kampovima koje je NANE organizirao u Budimpešti, 
kao i u regionalnim centrima Pečuh i Segedin. Nažalost, restriktivni zakoni onemogućavaju dosljedno i kontinuirano 
provođenje programa, koji trenutno ostaje jednokratna intervencija bez nužnog praćenja i podrške. Također, iako 
su direktni rezultati i kratkoročni utjecaji bolje procijenjeni, dugoročni utjecaj je vrlo teško mjeriti bez odgovarajuće 
finansijske podrške. 

Članica WAVE mreže u Poljskoj, Autonomia uspjela je uspostaviti sveobuhvatan program osnaživanja djevojaka*, 
koji se provodi tokom cijele godine kroz Centar za osnaživanje djevojaka*. Riječ je o prostoru koji nudi niz aktivnosti 
i radionica usmjerenih na osnaživanje djevojaka* i prevenciju RZN: radionice „Djevojke* imaju moć“, Pozorište moći, 
feminističke radionice samoobrane, radionice o pristanaku, Klimatski dani djevojaka*, Bivak

10
 moći, Ljeto moći 

djevojaka*, te kafići za popravke, između ostalog. Kroz ove aktivnosti, svaka djevojka* može sigurno i slobodno 
otkrivati svoje sposobnosti i snagu, razvijati hrabrost, otpornost i kapacitet za otpor. Ovaj prostor im omogućava da 
se oslobode osjećaja srama i nemoći, da vrijednuju svoj glas i tijelo, nauče kako donositi odluke, prevazilaziti izazove, 
organizirati se i sarađivati, a ponekad i kako sigurno pogriješiti. 

Centar za osnaživanje djevojaka* u Krakovu od 2019. godine djelovao je svakodnevno više od godinu dana, ali zbog 
nedostatka finansijskih sredstava danas funkcioniše samo povremeno. U 2022. godini, otvoreno je još pet centara u 
drugim gradovima Poljske: Ełk, Varšava, Łódź, Głogów i Niepołomice. 

10	 Privremeni logor pod minimalnim ili bez ikakvog zaklona.

http://www.nane.hu/

Ilustracija 4. Autorica: Florence Moncenis. 
Fotografija sa radionice realizirane u okviru 
međunarodnog projekta „Obrazovanje za 
osnaživanje djevojaka* i mladih žena* kroz 
edukaciju omladinskih edukatorica i 
uspostavljanje centara za djevojke*”.

Socijalni rad iz feminističke perspektive 

U okviru svog centra solidarnosti i skloništa za žene koje su izložene ili su u riziku da budu izložene muškom nasilju, 
turska članica WAVE mreže Fondacija Mor Çatı Women’s Shelter Foundation (Mor Çatı Kadın Sığınağı Vakfı) provodi 
socijalni rad iz feminističke perspektive. Ova preventivna dimenzija predstavlja temelj njihovog rada i ogleda se kroz 
različite aspekte djelovanja Centra solidarnosti. Njihov pristup uključuje osnažujuće razgovore i krizne intervencije, 
nadilazeći ulogu klasične telefonske linije za pomoć. Kroz ove interakcije pružaju se preventivne informacije putem 
procjene rizika, razvijaju se planovi za sprječavanje budućeg nasilja ili kršenja prava, te se djeluje i na prevenciju 
institucionalnog nasilja. Mor Çatı prepoznaje važnost sveobuhvatne podrške, koja uključuje i strategije za prevenciju 
nasilja i osnaživanje žena. Stoga je komponenta primarne prevencije sastavni dio njihovog feminističkog socijalnog 
rada, uz sekundarnu i tercijarnu prevenciju koju omogućava rad SOS telefona.

Njihov rad u skloništu nadilazi kriznu intervenciju i obuhvata kontinuiranu podršku usmjerenu na socijalne, ekonomske 
i psihološke aspekte života žena. Njihov pristup temelji se na razumijevanju složenih dinamika muškog nasilja, odnosa 
moći, ciklusa nasilja, ranih znakova upozorenja i sigurnih odnosa. To znači da se ne bave isključivo trenutnim rizicima 
i izazovima, već i predviđaju potencijalne krize, definišući ih kroz holistički pristup podršci. Ovaj pristup uzima u obzir 
čitav niz faktora, osiguravajući da žene dobiju neophodne alate i resurse kako bi ponovo preuzele kontrolu nad svojim 
životima i krenule putem osnaživanja. 

Jednostavno rečeno, njihov rad ne podrazumijeva samo podršku ženama u vezi s trenutnim rizicima i izazovima, 
već se bavi i mogućim budućim rizicima, krizama i/ili životnim usponima i padovima, kroz socijalnu, ekonomsku i 
psihološku podršku. Osim toga, poseban naglasak stavljaju na izgradnju sigurnih odnosa i postavljanje granica, što 
je posebno važno za žene koje su u riziku da ponovo uđu u nasilne partnerske odnose. 

Programi vršnjačke edukacije 

Belgijska članica WAVE mreže, Garance, od 2008. godine obučava vršnjačke edukatorice za vođenje radionica o 
sigurnosti i prevenciji nasilja. Vršnjačka edukacija temelji se na činjenici da vršnjačka facilitatorica dijeli određene 
karakteristike sa grupom (spol, dob, porijeklo, životna iskustva itd.) i suočava se sa sličnim izazovima i oblicima 
diskriminacije. Upravo ta zajednička životna iskustva i slične realnosti omogućavaju grupi da zajedno razvijaju 
strategije koje odgovaraju njihovim stvarnim potrebama, kako bi učinkovitije branile svoja prava i osjećale se sigurnije 
kod kuće, na ulici ili na radnom mjestu. Program vršnjačke edukacije o sigurnosti ujedno predstavlja i ulaznu tačku 
ka feminističkoj samoobrani.

https://en.morcati.org.tr/

Ilustracija 5. Sigurne, snažne i slobodne – slogan je cjelokupnog vršnjačkog edukativnog rada koji provodi 
organizacija Garance. 

Trenutno, tri ciljne grupe vršnjačkih edukativnih programa organizacije Garance su: starije žene*, žene* migrantkinje/žene* 
druge boje kože, te žene* s intelektualnim teškoćama. Nakon završene obuke, vršnjačke edukatorice su osposobljene za 
facilitaciju pet radionica o sigurnosti, koje obuhvataju sljedeće teme: strategije prevencije; lične granice i postavljanje 
granica; sigurnost u javnom prostoru; sigurnost u privatnom prostoru (uključujući i stambene ustanove za žene s 
invaliditetom) i diskriminaciju. Svaki modul omogućava učesnicama da kritički sagledaju društveni kontekst, podijele 
vlastita iskustva i resurse, te da zajedno razvijaju zadovoljavajuća i primjenjiva rješenja. Ovaj kolektivni, emancipatorski 
rad dodatno jača društvene veze i solidarnost među učesnicama. Garance pruža kontinuiranu podršku i dodatne obuke 
kroz redovne sastanke vršnjačkih edukatorica i/ili godišnji seminar na otvorenom, s ciljem razmjene iskustava i metoda 
facilitacije.

Kroz evaluacije putem upitnika i fokus grupa, vršnjačke edukatorice i učesnice dosljedno izvještavaju o porastu 
samopouzdanja i smanjenju straha i strategija izbjegavanja, pozitivnim promjenama koje ostaju stabilne tokom 
vremena. Također ističu značaj rada u grupi sastavljenoj isključivo od vršnjakinja, gdje se mogu fokusirati na vlastite 
potrebe i interese. Štaviše, učesnice navode da se osjećaju sposobnijima da primjenjuju strategije prevencije koje su 
razvile unutar svojih grupa (povećan osjećaj samoučinkovitosti), a srednjoročne evaluacije pokazuju da mnoge od 
njih te strategije uspješno koriste u praksi. 

Zagovaranje primarne prevencije
Irene Zeilinger

Ovo poglavlje predstavlja studiju slučaja zagovaračkog rada od gotovo dvadeset godina organizacije Garance u 
francuskom govornom području Belgije. Kada je Garance započela sa zagovaranjem primarne prevencije nasilja 
nad ženama i djevojčicama (VAWG), to je činila bez unaprijed definisane dugoročne strategije. Radile su ono što 
su smatrale neophodnim kako bi otvorile prostor i pronašle resurse za ono u što su duboko vjerovale, a strategija 
se postepeno razvijala kroz angažman s različitim akterima. Ipak, njihova dosadašnja iskustva mogu poslužiti kao 
smjernice za druge organizacije koje žele planirati svoje zagovaračke aktivnosti od samog početka. Društveno-
politički kontekst u francuskom govornom području Belgije zasigurno je manje neprijateljski nego u mnogim drugim 
dijelovima Evrope, ali priča Garance može uliti nadu i podstaći zagovaranje primarne prevencije i u drugim sredinama. 
Nadu jer, kada je Garance započela svoj zagovarački rad, bila je doslovno jedina organizacija u cijeloj Belgiji koja je 
govorila o primarnoj prevenciji. Godinama je bilo da ako fizički nisu bile prisutne u prostoriji, ova tema jednostavno ne 
bi dospjela na političku agendu. Danas je, zahvaljujući njihovom ustrajnom radu, primarna prevencija postala jedan 
od prioriteta feminističkog pokreta u Belgiji u borbi protiv nasilja nad ženama i djevojčicama. Osim toga, sadašnji 
nacionalni i drugi akcioni planovi za borbu protiv nasilja nad ženama i rodnu ravnopravnost sadrže mjere primarne 
prevencije i otvaraju nove prilike za suzbijanje nasilja. Pa, kako je Garance prešla put od tačke A do tačke B?

Nekoliko općih napomena za početak: zagovaranje primarne prevencije podrazumijeva transformaciju načina na 
koji govorimo o nasilju nad ženama i djevojčicama. To je proces koji zahtijeva vrijeme, jer kako kaže poslovica – ko 
ide polako, stiže daleko. Čak i kada imate osjećaj da niko ne sluša ili da ne napredujete, vaši napori se zbrajaju i 
s vremenom možete dosegnuti tačku preokreta. Također, budite spremne da budete „svugdje u isto vrijeme“, da 
budete informisane, pouzdane i da često same preuzimate sve zadatke. Velike su šanse da to niko drugi neće uraditi 
umjesto vas. Iskoristite svaku dostupnu platformu koja je makar djelimično povezana s temom nasilja nad ženama 
da prenesete svoju poruku. Ne bojte se ponavljanja, niti toga da iscrpljujete ljude svojom dosljednom odlučnošću i 
nepokolebljivim fokusom. Upravo je to bila dobitna strategija u slučaju Garance.

Od svog osnivanja, Garance je postavila primarnu prevenciju nasilja nad ženama i djevojčicama kao svoju glavnu 
misiju, čime je zauzela poziciju i iznutra i izvana unutar feminističkog pokreta. Iznutra, jer je razvila feminističku 
perspektivu na otpor prema nasilju nad ženama i djevojčicama, koja je bila u snažnoj rezonanci s drugim feminističkim 
nevladinim organizacijama (NVO) i otvorila prostor za saradnju i solidarnost. Izvana, jer su sve ostale feminističke 
NVO koje se bave nasiljem nad ženama bile prvenstveno fokusirane na podršku preživjelima, a u najboljem slučaju su 
imale manje prateće aktivnosti prevencije. Primarna prevencija nije im bila prioritet i u pojedinim slučajevima je čak 
bila doživljavana kao konkurencija podršci preživjelima, posebno u kontekstu ograničenih resursa koji su bili dostupni. 
Zbog toga je Garance, kao prvi korak, započela zagovaranje primarne prevencije unutar samog feminističkog pokreta 
s ciljem borbe protiv VAWG-a, kako bi ukazala da postojeće aktivnosti i zahtjevi ne pokrivaju sve aspekte problema, 
te da ove slijepe tačke umanjuju učinkovitost čitavog pokreta. Reakcije na ovu poruku u početku su bile suzdržane, 
jer su se neke organizacije bojale da bi isticanje slabosti feminističkih odgovora na VAWG moglo imati negativne 
posljedice. Međutim, kada je nedostatak odgovora na prevenciju uokviren kao logična posljedica neadekvatnih 
javnih politika i programskog programiranja, a ne kao propust civilnog društva, došlo je do smanjenja tog otpora.

Čim je Garance dobila podršku većih, etabliranih i priznatih feminističkih NVO-a, iskoristila je svoju „insajdersku“ 
poziciju kao odskočnu dasku za zagovaranje kod nacionalnih i lokalnih donosilaca odluka. Svaki put kada bi 
feministička platforma, okrugli sto ili neka druga radna grupa za VAWG bila pozvana na sastanak s donositeljima 
odluka, Garance je imala priliku da prisustvuje i dosljedno ponavlja svoju poruku o važnosti primarne prevencije. 

Povećana vidljivost u tim prostorima otvorila je vrata i za individualno zagovaranje, izvan kolektivnih sastanaka. Jedna 
od ključnih praksi, koja i danas ostaje značajna, jeste tzv. „ministarska turneja“: svaki put kada se izabere nova vlada 
ili općinsko vijeće, što se u Belgiji dešava relativno često zbog institucionalne kompleksnosti, Garance kontaktira 
relevantne političare i političarke i traži sastanak kako bi razgovarali o političkim projektima nove administracije u 
vezi s nasiljem nad ženama i djevojčicama. Ovi sastanci predstavljaju priliku da se novi ministri i ministrice upoznaju s 
mogućnošću prevencije nasilja nad ženama i djevojčicama, te kako se ta prevencija može uklopiti u njihove postojeće 
političke projekte. Zagovarački pristup koji je Garance koristila bio je više pedagoški nego osuđujući. Istovremeno, 
Garance je pozivala političare i političarke da naprave razliku i ostave svoj trag u kreiranju politika u oblasti nasilja nad 
ženama i djevojčicama, ističući da njihove političke inicijative rizikuju da budu nedovoljno učinkovite ako ne uključe 
primarnu prevenciju. Vremenom je došlo do primjetnog porasta svijesti o primarnoj prevenciji i spremnosti da se u 
nju ulažu resursi. 

Paralelno s lokalnim i nacionalnim zagovaranjem, Garance je vrlo rano započela i međunarodne aktivnosti. Budući 
da je Belgija bila jedna od zemalja osnivačica globalne kampanje Svjetske zdravstvene organizacije (WHO) za 
prevenciju nasilja 2002. godine, Garance je imala priliku da učestvuje na nekoliko međunarodnih događaja, postane 
članica Alijanse za prevenciju nasilja Svjetske zdravstvene organizacije i da prenosi ciljeve kampanje i njene alate 
belgijskim donositeljima odluka. To je Garance donijelo veću vidljivost i kredibilitet u prenošenju njenih zagovaračkih 
poruka, te joj omogućilo da obogati svoju mrežu saradnika/ica, uključujući akademske istraživače/ice, nefeminističke 
saveznike/ice iz nevladinog sektora i feminističke zagovarače/ice širom svijeta. Međunarodni alati za zagovaranje, 
primjeri dobre prakse, evaluacijske studije i primjeri politika pokazali su se korisnim za unapređenje zagovaračkog 
rada u Belgiji. Iako Garance nije imala kapacitete za stalno prisustvo u međunarodnoj zajednici, uspjela je da iskoristi 
određene ključne prilike kao što je to bio slučaj sa rezolucijom Evropskog parlamenta iz 2017. godine o Istanbulskoj 
konvenciji. U tom slučaju, nekoliko e-mailova i naknadnih kontakata bilo je dovoljno da se koncept samoobrane za 
žene* i djevojčice* uvrsti u finalni dokument – po prvi put u zvaničnim dokumentima Evropske unije još od 1980-ih 
godina.

Ovaj pristup zagovaranju kroz tri komponente postao je ujedinjen i strateški fokusiran uoči prve evaluacije Belgije od 
strane GREVIO-a. Garance je aktivno učestvovala u izradi izvještaja u sjeni o (ne)provođenju IK od strane belgijskih 
vlasti, te je koordinirala poglavlje posvećeno prevenciji (Koalicija „Ensemble contre les violences faites aux femmes“, 
2019). To je omogućilo jasno razlikovanje između primarne, sekundarne i tercijarne prevencije i ukazivanje na praznine 
u politikama i programskom planiranju, koje bi ostale neprepoznate izvan okvira standardnog GREVIO upitnika. 
Saradnički proces s drugim NVO nastavio je širiti feminističku osnovu podrške primarnoj prevenciji, koja je postala 
jedan od deset prioritetnih zahtjeva zajedničkog zagovaranja. GREVIO je prepoznao ovaj zahtjev, a njegov izvještaj 
stigao je upravo na vrijeme da utiče na koalicione sporazume novoizabrane, relativno progresivne vlade, čime je 
utaban put za eksplicitno uključivanje primarne prevencije i feminističke samoobrane u različite akcione planove.

Zagovaranje je, prije svega, pitanje poruke koju šaljemo. U nastavku želimo razmotriti tri aspekta zagovaračke strategije 
organizacije Garance u pogledu oblikovanja poruka, koji bi mogli biti korisni i primjenjivi u drugim kontekstima. 

 POSTAVLJANJE OKVIRA 

Postavljanje okvira odnosi se na način na koji percipiramo, razumijevamo i komuniciramo stvarnost, i predstavlja 
ključni element uspješnog zagovaranja. Riječi koje koristimo kada govorimo o određenoj političkoj temi odražavaju 
našu percepciju i razumijevanje osnovnog problema, te usmjeravaju oblikovanje politika i programskog planiranja 
(NCIPC, 2010). Zbog toga što je postavljanje okvira za razumijevanje toliko važno, feministički pokret se već dugo bavi 
pitanjem kako najbolje izraziti feminističku misao i praksu kroz pažljivo odabrane termine. Različite političke pozicije 
često se izražavaju kroz izbor riječi, kao što su na primjer razlike između žrtva i preživjela, nasilje u porodici u odnosu 
na nasilje od strane intimnog partnera ili porodično nasilje, kao i seksualni rad naspram prostitucije. 

U slučaju Belgije, feminističke NVO i donositelji odluka često su koristili izraz prevencija vrlo široko i bez razgraničenja, 

za bilo koju mjeru usmjerenu na borbu protiv nasilja nad ženama i djevojčicama. Kao posljedica toga, činjenica da je 
velika većina pažnje, napora i resursa bila usmjerena na sekundarnu i tercijarnu prevenciju, dok se vrlo malo radilo 
na tome da se nasilje spriječi prije nego što se uopće desi, ostala je nevidljiva. Zbog toga je edukacija potencijalnih 
feminističkih saveznica i donosilaca odluka o konceptima primarne, sekundarne i tercijarne prevencije, razlikama 
među njima i njihovoj međusobnoj komplementarnosti, predstavljala važan prvi korak ka podizanju svijesti o 
potrebnim promjenama u belgijskim politikama i programiranju. Kao što je već spomenuto, bilo je potrebno mnogo 
ponavljanja i nekoliko godina kako bi svi usvojili ovaj trostruki pristup borbi protiv nasilja nad ženama i djevojčicama.

U drugom koraku, Garance je dodatno razgraničila primarnu prevenciju i podizanje svijesti – dva pojma koja su se 
često koristila kao sinonimi, kao da je informisanje javnosti i privlačenje pažnje na temu jedini način da se nasilje 
spriječi. Naime, čak i kada su vladine politike uključivale obavezu prevencije nasilja nad ženama i djevojčicama, ta se 
prevencija svela isključivo na kampanje za podizanje svijesti. Međutim, kako je pokazalo međunarodno istraživanje 
(WHO, 2010), kampanje za podizanje svijesti o nasilju nad ženama i djevojčicama nisu uspjele dokazati preventivni 
učinak u smislu smanjenja nivoa nasilja. Stoga, iako su kampanje za podizanje svijesti važne za ostvarenje drugih 
ciljeva, one su nedovoljne kada je riječ o primarnoj prevenciji. Izazov je bio u tome da se ukaže na činjenicu da, iako 
neophodne, takve kampanje ne dovode do očekivanog smanjenja nasilja, te da je potrebno finansirati i druge oblike 
djelovanja kako bi se nasilje nad ženama i djevojčicama zaista preveniralo. Prvi uspjeh bio je Nacionalni akcioni plan 
(NAP) za period 2010–201411, koji je po prvi put odvojio podizanje svijesti i prevenciju u dva odvojena poglavlja, te 
time uključio eksplicitne inicijative primarne prevencije. Među tim mjerama našli su se, na primjer, školski programi 
za prevenciju nasilja u kontekstu tinejdžerskih veza, kao i usklađivanje programa seksualnog obrazovanja s rodnom 
analizom nasilja. Međutim, ovaj iskorak je izgubljen u narednom Nacionalnom akcionom planu (2015–2019)12, koji je 
pratio strukturu Istanbulske konvencije, zbog čega je primarna prevencija ponovo postala nevidljiva i poistovjećena 
s podizanjem svijesti. Ovo naglašava ograničenu korisnost Istanbulske konvencije kada je riječ o ciljevima primarne 
prevencije, kao i potrebu za posebnim oprezom kako bi se osiguralo da njena implementacija ne naruši postojeće 
napore niti ugrozi buduće aktivnosti u tom pravcu.

Na širem planu, postavljanje okvira može pozicionirati primarnu prevenciju kao najlogičniji pristup u borbi protiv 
nasilja nad ženama i djevojčicama, zahvaljujući tri ključna argumenta koja je teško osporiti bez reputacijske štete za 
one koji im se protive:

	»  Osnovna pretpostavka: 

Svi žele manje nasilja. Nasilje nije dobro ni za koga i nanosi štetu mnogima, pa je samim tim logično da 
ga svi želimo spriječiti prije nego što se uopće dogodi. Ovaj argument služi za prevazilaženje ograničenog 
domišljaja, odnosno uvjerenja da prevencija nasilja zapravo nije moguća, kao i za postizanje osnovnog 
društvenog konsenzusa o tome da nasilje treba smanjiti. Radi se o argumentu koji je samorazumljiv i ne 
zahtijeva empirijsku potvrdu da bi bio prihvaćen.

	»  Moralna pretpostavka zasnovana na ljudskim pravima: 

Fokusiranje na podršku preživjelima, rad s počiniocima i represivne mjere znače da nasilje prvo mora 
da se dogodi da bi se išta poduzelo. To dodatno implicira da kao društvo prihvatamo postojanje nasilja 
nad ženama* i djevojčicama* i toleriramo njihovu izloženost njegovim posljedicama. Korisna metaforička 
paralela jeste saobraćajna nesreća: trenutni pristup borbi protiv nasilja nad ženama i djevojčicama 

11	 Cijeli tekst Nacionalnog akcionog plana 2010–2014 dostupan je online (na francuskom jeziku) ovdje: https://igvm-iefh.
belgium.be/sites/default/files/ downloads/101123-PAN%20FR.pdf

12	 Cijeli tekst Nacionalnog akcionog plana 2015-19 dostupan je online: https://igvm-iefh.belgium.be/sites/default/files/
comprehensive_ press_file_0.pdf

https://igvm-iefh.belgium.be/sites/default/files/downloads/101123-PAN%20FR.pdf
https://igvm-iefh.belgium.be/sites/default/files/downloads/101123-PAN%20FR.pdf
https://igvm-iefh.belgium.be/sites/default/files/downloads/101123-PAN%20FR.pdf
https://igvm-iefh.belgium.be/sites/default/files/comprehensive_press_file_0.pdf
https://igvm-iefh.belgium.be/sites/default/files/comprehensive_press_file_0.pdf
https://igvm-iefh.belgium.be/sites/default/files/comprehensive_press_file_0.pdf

može se uporediti s vladom koja zna da se na određenoj dionici puta dešava veliki broj nesreća s 
posljedicama po zdravlje, život i ekonomiju. Umjesto da smanji dozvoljenu brzinu - ograničenje brzine, 
uvede obavezno korištenje pojasa, univerzalnu edukaciju o sigurnoj vožnji i smanji vožnju pod uticajem 
alkohola, vlada postavlja kamere i SOS telefon za prijavu nesreća, te gradi bolnicu pored puta kako bi 
skratila put ambulantnim vozilima. Vlada ulaže sredstva u opremanje i obuku osoblja bolnice kako bi 
poboljšala ishode liječenja nakon nesreće, te finansira program prevaspitavanja za vozače koji su izazvali 
nesreće, kako bi spriječila buduće incidente. Ova i slične paralele jasno ukazuju na to da konvencionalni 
pristup borbi protiv nasilja nad ženama i djevojčicama, koji se oslanja isključivo na sekundarnu i tercijarnu 
prevenciju, iako može poboljšati situaciju za pojedinke nakon što je nasilje već počinjeno, nije najefikasnije 
ni najodrživije rješenje. 

	»  Ekonomska pretpostavka: 

Nasilje nad ženama i djevojčicama (VAWG) izuzetno je skupo – prema studiji EIGE-a iz 2021. godine, 
godišnji trošak VAWG- a procjenjuje se na 290 milijardi eura. Pustiti da se nasilje prvo dogodi, a zatim sanirati 
njegove posljedice, daleko je skuplje nego spriječiti da do nasilja uopće dođe – kako u smislu individualne patnje, 
tako i kroz javne rashode, te troškove za nacionalnu ekonomiju usljed pada produktivnosti. Jedna francuska 
studija (Nectoux i dr., 2010) procjenjuje da jedan euro uložen u prevenciju donosi uštedu od 87 eura u troškovima 
povezanima s nasiljem nad ženama i djevojčicama, od čega 30 eura otpada na direktne javne rashode. A u okviru 
kenijskog feminističkog programa samoobrane, sprječavanje jednog seksualnog napada na djevojčicu tinejdžerske 
dobi košta samo 1,75 američkih dolara (Sarnquist, 2014).

KREDIBILITET

Garance je započela kao mala feministička NVO zasnovana na volonterskom radu, za koju niko nije čuo i koja 
je promovisala novu poruku kojom se pozivalo na transformaciju načina na koji se govori o nasilju nad ženama i 
djevojčicama. Ova slaba početna pozicija učinila je neophodnim da Garance gradi svoj kredibilitet korak po korak. Iz 
njenog iskustva ponovo se izdvajaju neke ključne strategije: 

	»  Citirajte naučna istraživanja dok ne izgubite dah. 

Dobra vijest je da imamo naučne dokaze na svojoj strani kada zagovaramo primarnu prevenciju. Loša 
vijest je da veoma mali broj ljudi, kako unutar pokreta tako i među donosiocima odluka, uopće zna 
za ta istraživanja. Ključne publikacije često su na engleskom jeziku i/ili nedostupne zbog ograničenja 
pristupa putem pretplate. Korisna lokalna istraživanja, objavljena na nacionalnim jezicima, često ostaju 
neprimijećena u širim analizama i pregledima koji se bave efikasnošću mjera za prevenciju nasilja. Zato 
su savezništva s feminističkim istraživačicama i istraživačima od velike važnosti jer oni mogu pomoći 
u pristupu izvorima, unaprijediti istraživanja koja vode NVO u skladu s naučnim standardima, ili ih čak 
sami provoditi. Ako takvi saveznici/e ne postoje, korisno je objavljivati sažetke međunarodnih istraživanja 
o primarnoj prevenciji na nacionalnim jezicima. Također, vrijedi prevesti istraživanja provedena u vašoj 
zemlji na engleski jezik, kako bi se doprinijelo međunarodnoj bazi znanja i povećala vidljivost i kredibilitet 
vaše organizacije.

	»  Uradite to sami! 

Ako ne postoji evaluacijsko istraživanje koje se odnosi na vašu aktivnost i/ili vaš kontekst, evaluirajte vašu 
aktivnost sami. Jedan od razloga zašto Garance uživa dobar ugled u Belgiji jeste upravo njihova praksa 
evaluacije i transparentnosti. Iako do sada nije provedena naučna evaluacija feminističke samoobrane 
u Belgiji, ova praksa je postala općeprihvaćena kao učinkovit način prevencije nasilja nad ženama i 

djevojčicama.

	»  Ponosno nosite svoj bedž! 

Pridružite se širim inicijativama koje su povezane s temom primarne prevencije nasilja nad ženama 
i djevojčicama. Ne mora se nužno raditi o nečemu specifičnom poput Alijanse za prevenciju nasilja 
Svjetske zdravstvene organizacije. Institucionalniji forumi koji se bave pitanjima sigurnosti, porodične 
politike ili obrazovanja također mogu biti prikladna platforma. Prijavite se za savjetodavne odbore i druge 
vrste radnih tijela koja mogu vašoj organizaciji i vašem glasu dati pečat službenog priznanja i legitimiteta.

	»  Iskoristite svaku platformu! 

Ako još niste pozvani da govorite na nekoj konferenciji, možete postavljati kritička pitanja iz publike.
Umjetnost je to učiniti diplomatski, tako da ne dovedete organizatore u nezgodan položaj (bar ne previše), 
i da budete pozvani kao govornik/ca sljedeći put. Na primjer, ako prisustvujete konferenciji o nasilju u 
porodici, a predstavljeni su isključivo pristupi sekundarne i tercijarne prevencije, tokom sesije za pitanja i 
odgovore možete ukratko predstaviti šta podrazumijeva primarna prevencija (kroz uokvirivanje teme), pitati 
govornike/ice šta misle o primarnoj prevenciji, te da li se planira budući događaj koji bi upotpunio sliku 
dodatnim informacijama o ovoj temi. Razgovor nastavite tokom pauze za kafu, kako biste se pozicionirali 
kao osoba koja ima znanje i može ponuditi vrijednu i dodatnu perspektivu, i time ušli u fokus organizatora 
za buduće događaje.

	»  Učinite to iskustvom iz stvarnog života! 

Mnogi ljudi ne mogu ni zamisliti da je nasilje moguće prevenirati. Sufražetkinje iz Velike Britanije imale 
su slogan: „Djela, ne riječi”, te upravo taj pristup možete iskoristiti da prevaziđete ovu prepreku. Pozovite 
učesnice da svjedoče o pozitivnom utjecaju vaše aktivnosti. Pozovite osobe koje želite uvjeriti da 
besplatno učestvuju u nekoj aktivnosti, kako bi same doživjele potencijal za promjenu. Ako je ciljna osoba 
zagovaranja muškarac, a vi organizujete aktivnosti isključivo za žene, ni to ne mora biti nepremostiva 
prepreka. Garance je, na primjer, na nekoliko konferencija za štampu i drugih javnih događaja pozivala 
ministre, gradonačelnike ili druge muške donosioce odluka da im pomognu u demonstraciji tehnika 
feminističke samoobrane. Ako bi političari odbijali poziv, Garance bi to uokvirila kao dokaz da su tehnike 
toliko učinkovite da se muškarci plaše i pokušati. A ako bi prihvatili, vrlo brzo bi sami posvjedočili o njihovoj 
učinkovitosti.

CILJANO OBLIKOVANJE PORUKA

Za uspješno zagovaranje, ponavljanje poruke je ključno, ali jednako važno je i prilagođavanje (ponovljene) poruke ciljnoj 
publici. Ako se obraćate zdravstvenim radnicima, podsjetite ih na patnju koju svakodnevno viđaju u svojoj praksi ili 
bolnici, kao i na osjećaj nemoći kada moraju žene* i djevojčice* vratiti u nasilna okruženja. Ako razgovarate s osobama 
iz pravosuđa, istaknite koliko je skupo procesuirati počinioce, te koliko bi zatvora bilo potrebno izgraditi kada bi se 
procesuirali svi slučajevi nasilja nad ženama i djevojčicama. Ako govorite s vjerskim grupama, postavite temu kroz 
moralnu obavezu da čuvamo život i porodicu, koje nasilje razara. Kada se obraćate predstavnicima vlasti, identifikujte 
koje tačno troškove nasilja nad ženama i djevojčicama snosi njihov sektor. Ako razgovarate s feministkinjama, saglasite 
se oko krajnjeg cilja eliminacije VAWG-a kao ključnog oblika društvene podčinjenosti žena. Također ih možete pitati da 
li bi se prenatrpanost servisa i sagorijevanje aktivistkinja mogle spriječiti smanjenjem nasilja. Zapamtite: svi žele manje 
nasilja i svako ima nešto za dobiti ako ga zaustavimo. Možete pronaći argument koji ovu temu povezuje s uvjerenjima 
vaše publike, njihovim potrebama, ugledom ili bilo čim drugim što im je važno.

Istovremeno, ovaj pristup jača emocionalnu povezanost s porukom o primarnoj prevenciji. Jedna od dodatnih strategija 
u tom smjeru je participativno pripovijedanje. Pitajte učesnike da zamisle kako bi izgledao njihov svakodnevni život kada 
nasilje uopće ne bi bilo moguće. Kako bi provodili vrijeme, komunicirali s drugima i kako bi donosili odluke u svakodnevnim 
situacijama? Većina ljudi o tome nikada nije razmišljala, što je jasan pokazatelj koliko je rada još potrebno da ne 
zaboravimo na primarnu prevenciju i učinimo je neizostavnim dijelom borbe protiv nasilja nad ženama i djevojčicama. 
Ako imate priliku da prikupite odgovore, možete ih iskoristiti da naglasite rodne razlike (jer se vjerovatno svakodnevni 
život muškaraca ne bi značajno promijenio, za razliku od života žena), ili da ukažete na to koliko sama mogućnost nasilja 
ograničava našu slobodu i stvara stalno mentalno opterećenje koje svakodnevno nosimo sa sobom.

U svemu tome, iskoristite nadu koju pruža perspektiva primarne prevencije u svoju korist. Teško je koristiti humor 
kada govorimo o posljedicama nasilja nad ženama i djevojčicama ili o podršci preživjelima, ali poruka primarne 
prevencije nosi u sebi radost, slobodu i osjećaj mogućnosti i upravo to je ono što vaše zagovaranje može i treba da 
odražava, kako bi ljudi zaista poželjeli da se priključe i rastu zajedno s nama. 

